
SWM ENVIRONMENT BEROPERASI SEPERTI BIASA PADA TAHUN BAHARU CINA 

1,200 ANGGOTA BERTUGAS SEPANJANG TEMPOH SAMBUTAN PERAYAAN  

 

NILAI, 12 FEBRUARI 2026 – SWM Environment Sdn. Bhd. (SWM Environment) memberi 

jaminan bahawa perkhidmatan kutipan sisa pepejal akan dilaksanakan secara menyeluruh 

dan berterusan dan tanpa sebarang gangguan sepanjang tempoh cuti sambutan Tahun Baru 

Cina 2026, dengan  pengoperasian tenaga anggota kerja dan kenderaan yang mencukupi 

bagi memastikan kebersihan dan kesejahteraan persekitaran sentiasa terpelihara. 

 

Menurut Pengurus Besar Korporat SWM Environment, Mohd Norlisam bin Mohd Nordin, 

seramai 1,060 orang pekerja SWM Environment dan 139 pekerja sub-kontraktor akan 

bertugas pada hari pertama sambutan Tahun Baharu Cina iaitu 17 Februari 2026, manakala 

seramai 1,074 orang pekerja SWM Environment dan 139 pekerja kontraktor akan bertugas 

pada 18 Februari 2026 bagi memastikan kelangsungan perkhidmatan di semua kawasan 

liputan.. 

 

“Bagi memastikan operasi berjalan lancar sepanjang tempoh perayaan, sebanyak 179 buah 

kenderaan kutipan sisa pepejal melibatkan lori kompaktor dan lori open tipper akan digunakan 

pada kedua-dua hari perayaan bagi meliputi semua keseluruhan kawasan perkhidmatan,” 

katanya. 

 

Beliau berkata, pihak SWM Environment telah mengenal pasti sebanyak 103 lokasi tumpuan 

utama melibatkan 62 tong sampah berpusat, 34 kawasan rumah pangsa dan apartmen, serta 

7 lokasi tumpuan pelancong yang memerlukan pemantauan khusus dan kutipan lebih kerap 

sepanjang musim perayaan. 

 

Di daerah Port Dickson pula, SWM Environment telah menyediakan sebanyak 222 buah tong 

sampah beroda yang mencukupi di 13 lokasi pantai utama termasuk . Sebanyak 222 buah 

tong sampah beroda disediakan, antaranya di Pantai Telok Kemang, Pantai Cahaya Negeri, 

Pantai Bagan Pinang, Pantai Saujana, Pantai Cermin dan Pantai Tanjung Biru, berikutan 

jangkaan peningkatan kehadiran pelancong dan pengunjung sempena cuti perayaan. 

 

Sehubungan itu, Mohd Norlisam memohon kerjasama orang ramai agar membungkus sisa 

yang dijana ke dalam beg sampah bersesuaian, diikat dengan kemas dan dimasukkan ke 

dalam tong sampah beroda bagi kebersihan di sekitar tong sampah dan melancarkan kerja-

kerja kutipan. 

 

Beliau turut mengingatkan penduduk supaya meletakkan kenderaan dengan secara teratur 

dan tidak menghalang laluan lori kutipan sisa pepejal, terutamanya pada hari jadual kutipan, 

selain tidak membakar mercun atau sisa mercun di dalam tong sampah beroda bagi 

mengelakkan risiko kebakaran. 

 



 
“Keselamatan pekerja dan komuniti adalah keutamaan kami. Kerjasama semua pihak amat 

penting bagi memastikan sambutan Tahun Baru Cina dapat diraikan dalam suasana yang 

bersih, selamat dan harmoni,” katanya. 

 

Dalam pada itu, orang ramai terutama khususnya ahli KITARecycle boleh meneruskan terus 

menghantar bungkusan barangan kitar semula di sepuluh buah fasiliti Pusat Pandu Lalu 

KITARecycle yang disediakan di Seremban, Nilai, Port Dickson dan Tampin bagi mengumpul 

mata ganjaran yang boleh ditebus secara tunai menerusi perbankan dalam talian.  

 

SWM Environment mengucapkan Selamat Tahun Baharu Cina kepada seluruh masyarakat 

dan menyeru orang ramai agar terus mengamalkan pengurusan sisa yang bertanggungjawab. 

demi kesejahteraan bersama. Sebagai syarikat konsesi bagi perkhidmatan pengurusan sisa 

pepejal dan pembersihan awam, SWM Environment sentiasa komited dalam memberikan 

perkhidmatan terbaik kepada masyarakat dan turut menghargai kerjasama semua pihak 

dalam mengekalkan kebersihan persekitaran dan kelestarian alam sekitar demi kesejahteraan 

bersama. 

 

Untuk maklumat lanjut, orang ramai boleh menghubungi Talian Indahkan Malaysia di 1-800-

88-7472, menghantar mesej melalui WhatsApp di 012-618 0082 atau melayari laman web 

rasmi https://swm-environment.com.  

 

 

-TAMAT- 

 

 

MENGENAI SWM ENVIRONMENT SDN. BHD. 

 

SWM Environment Sdn. Bhd. (SWM Environment) adalah syarikat konsesi yang menyediakan 

perkhidmatan pengurusan sisa pepejal dan pembersihan awam di negeri Johor, Melaka dan 

Negeri Sembilan melalui perjanjian konsesi yang dikawal di bawah Akta Pengurusan Sisa 

Pepejal dan Pembersihan Awam Negara (Akta 672).  

 

Sebagai syarikat konsesi terbesar di Malaysia, SWM Environment, melalui tenaga kerja 

seramai 12,000 orang, berkhidmat kepada 27 pihak berkuasa tempatan, 1.5 juta premis 

kediaman dan komersial dengan lebih daripada 5.1 juta orang bagi liputan geografi 28,500 

kilometer persegi. Untuk maklumat korporat yang lebih lanjut, sila layari laman web:. 

 

Dalam usaha mengurangkan sisa yang dijana oleh masyarakat dihantar dan dilupuskan di 

tapak pelupusan, SWM Environment secara giat mempromosikan program-program 

komunikasi, pendidikan dan kesedaran awam (CEPA) berimpak tinggi yang menjurus kepada 

kelestarian dan pemeliharaan alam sekitar termasuk Pengasingan Sisa Di Punca (SAS), 

pendigitalan program kitar semula berganjaran dan pengkomposan sisa makanan bagi 

meningkatkan kesedaran awam ke arah Ekonomi Kitaran (Circular Economy). 

 

Pada 2018, SWM Environment telah memperkenalkan program kitar semula berganjaran iaitu 

KITARecycle di Negeri Sembilan, Melaka dan Johor. KITARecycle bertujuan menggalakkan 



 
orang ramai untuk mengasingkan barangan yang boleh dikitar semula seperti kertas, plastik 

dan tin aluminium dan memperoleh mata ganjaran (RP) yang boleh ditebus kepada tunai 

melalui perbankan dalam talian. Orang ramai boleh memuat turun aplikasi KITARecycle 

melalui Apple Store dan Google Play Store. Sila layari laman web: www.kitarecycle.com untuk 

mendapatkan maklumat lanjut.  

 

SWM Environment Sdn. Bhd. adalah sebuah syarikat konsesi perkhidmatan pengurusan sisa 

pepejal dan pembersihan awam di Negeri Sembilan, Melaka, dan Johor yang dilantik oleh 

Kerajaan Malaysia di bawah Akta Pengurusan Sisa Pepejal dan Pembersihan Awam 2007 

(Akta 672).  SWM Environment mempunyai seramai 12,000 orang pekerja dan memberi 

perkhidmatan kepada 26 Pihak Berkuasa Tempatan (PBT) dan lebih 5.1 juta penduduk 

merangkumi 1.5 juta premis kediaman dan komersial.  

 

SWM Environment turut memainkan peranan penting dalam aspek pendidikan masyarakat 

melalui inisiatif Komunikasi, Pendidikan dan Kesedaran Awam (CEPA) berkaitan pengurusan 

sisa pepejal secara mampan dengan kaedah pengasingan sisa di punca (SAS) dan 

pendigitalan program kitar semula berganjaran (KITARecycle) sejajar dengan aspirasi negara 

ke arah Ekonomi Kitaran (Circular Economy).  Program KITARecycle merupakan satu 

ekosistem kitar semula yang inovatif, telus dan inklusif bagi menggalakkan komuniti 

melaksanakan aktiviti kitar semula dan mengumpul mata ganjaran KITARecycle (Recycle 

Points - RP) yang boleh ditebus kepada tunai melalui perbankan dalam talian.  Muat turun 

aplikasi KITARecycle melalui Apple App Store dan Google Play Store, atau melayari laman 

web rasmi www.kitarecycle.com. 

 

Dengan pendekatan holistik berteraskan inovasi, teknologi, kelestarian, dan penglibatan 

komuniti, SWM Environment kekal komited untuk memacu reformasi pembersihan awam bagi 

mewujudkan persekitaran yang lebih lebih bersih, hijau, dan mampan untuk generasi kini dan 

masa hadapan. 

 

 

Untuk keterangan lanjut, sila hubungi: 

 

Puan Nurul Liza Binti Mohd Najib 

Pengurus 

Jabatan Komunikasi Korporat & Hal Ehwal Kerajaan (Negeri Sembilan & Melaka) 

SWM Environment Sdn. Bhd. (Pejabat Wilayah Negeri Sembilan) 

Tel : 06 – 6014280/ 012 – 684 7168 

E-mel : nurulliza.najib@swmsb.com 

mailto:nurulliza.najib@swmsb.com

